
ТДИУ, мустақил изланувчиси 

 

Хўжалик юритувчи субъектларда жорий активларнинг бошқарув 

ҳисоби корхона раҳбариятини корхонадаги ишларнинг ҳолати тўғрисида 

холис ва ишончли маълумотлар билан таъминлашда муҳим рол ўйнайди.   

Жорий активларнинг миқдори, уларнинг таркибий тузилиши ва 

ўзгариб бориш динамикасига қараб хўжалик юритувчи субъектларнинг 

молиявий барқарорлиги, тўловга қобилиятлик даражаси, ликвидлилиги 

каби муҳим кўрсаткичлар орқали фаолияти самарадорлиги баҳоланади, 

истиқболдаги динамикаси таҳлил қилинади. Шу сабабли жорий 

активларнинг бухгалтерия ҳисоби, унинг таҳлили ва аудити масалалари 

доирасидаги илмий тадқиқотлар ҳамиша ҳам долзарб мавзулардан бўлиб 

келган ва айни пайтда унинг долзарблиги янада ўсиб бормоқда.  

Стратегик бошқарув ҳисоби хўжалик юритувчи субъектлар учун 

уларнинг молиявий аҳволи ички ва ташқи омиллар таъсирида истиқболда 

қандай ўзгаришини, бозордаги рақобат даражасини баҳолаш, стратегик 

ўзгаришларни ҳисобга олиш имконини яратади. 

Стратегик бошқарув ҳисоби – бу хўжалик юритувчи субъектнинг 

юқори раҳбарларини хўжалик юритувчи субъектнинг 

рақобатбардошлигини оширишга таъсир қиладиган ташқи омиллар ҳамда 

ички имкониятларни баҳолаш ва улардан самарали тарзда фойдаланиш 

бўйича узоқ муддатларга мўлжалланган қарорлар қабул қилишларига асос 

бўладиган релевант маълумотлар билан таъминлаш тизимидир.  

Шу мавзу доирасида олиб борилган илмий тадқиқотлар натижаси 

кўрсатадики, ҳозиргача жорий активларнинг юқорида қайд қилинган 

бухгалтерия ҳисоби, таҳлили ва аудити масалаларигина эмас, унинг 

назарий ва ташкилий масалаларида ҳам ўзининг ижобий ечимини кутиб 

турган қатор муаммолар мавжуд. Уларнинг энг муҳимларидан бири -  

жорий активлар тушунчасининг иқтисодий талқини ва унинг таркибий 

қисмлари моҳиятига ёндошув масалалари.  

Шунинг учун, бизнинг фикримизча, хўжалик юритувчи 

субъектларнинг жорий активлари бухгалтерия ҳисобини унинг моҳиятига 

аниқлик киритиб олишдан бошлаш муҳим.  

Жаҳон амалиётида, шунингдек иқтисодчи олимлар қарашларида ҳам 

жорий активларнинг умумэътироф этилган қуйидаги талқини кўп учрайди: 

“Жорий активлар (англ. current assets) – битта ишлаб чиқариш циклида  ёки 

бир йил давомида пул маблағларига айланадиган активлардир. Узоқ 

муддатли активлардан фарқли ўлароқ, жорий активлар узоқ муддат 

https://ru.wikipedia.org/wiki/%D0%90%D0%BD%D0%B3%D0%BB%D0%B8%D0%B9%D1%81%D0%BA%D0%B8%D0%B9_%D1%8F%D0%B7%D1%8B%D0%BA

давомида фойдаланиш учун мўлжалланмаган. Жорий активлар баланснинг 

иккинчи бўлимида акс эттирилади”
1 
 

Шу масала борасида, иқтисодчи олим Саоуд Ж.Машкоур Аламру 

қуйидагиларни таъкидлаган: «Жорий активлар бизнеснинг нормал 

жараёнида бир йил ичида нақд пулга айланиши кутилаётган барча 

активларнинг қийматини ифодалайди. Жорий активларга товар-моддий 

заҳиралар, дебиторлик қарзлари, сотиладиган қимматли қоғозлар, пул 

маблағлари, олдиндан тўланган харажатлар ва осонлик билан пулга 

айланиши мумкин бўлган бошқа ликвид активлар киради»
2
.  

Шу мавзу доирасида илмий тадқиқотлар олиб борган иқтисодчи 

олим У.А.Нурманов “Жорий активлар – хўжалик субъектининг доимий 

ҳаракатдаги мобил активлари бўлиб, бир ишлаб чиқариш (меъёрий 

операцион) цикли давомида ўз қиймати ва шаклини яратилаётган 

маҳсулотларга тўлиқ ўтказувчи бойликлар ҳисобланиб, улар таркибига 

товар-моддий захиралари, келгуси давр харажатлари, кечиктирилган 

харажатлар, пул маблағлари, қисқа муддатли инвестициялар, дебиторлар 

ва бошқа жорий активлар киритилади”
3
 дея таъриф берган.  

Шунингдек, яна бир мамлакатимиз олимларидан Д.Мавлянова эса ўз 

тадқиқотида “жорий активлар деганда ишлаб чиқариш ва муомала 

фондларини шакллантириш учун пул кўринишида аванслаштириладиган, 

доимо бир функционал шаклдан бошқа шакл кўринишига ўтадиган қиймат 

тушунилади” (Д.А., 2020)
4
 деб таърифлаган. 

Хўжалик юритувчи субъектларда жорий активларнинг стратегик 

бошқарув ҳисобини самарали тарзда ташкил қилиш ва юритиш учун, 

фикримизча, унинг таркибий қисми бўлган захиралар таркибини 

бухгалтерия ҳисобининг халқаро стандартлари қоидаларга 

мувофиқлаштириш керак бўлади. Шунингдек, жорий активларнинг бошқа 

қисмларини ҳам  бухгалтерия ҳисобининг халқаро стандартлари талаблари 

даражасида ташкил қилиш, уларнинг стратегик бошқарув ҳисобини 

ташкил қилиш учун муҳим омил бўлиб ҳисобланади. 

